
Concello de Tomiño

Exp.:  0439/23
Promotor: Concello de Tomiño
Asunto: obras de urbanización e mellora do contorno da Igrexa da Peregrina de Estás 
Situación: Vial Est-010, Estás (Tomiño)

ANTECEDENTES

1 Concello de Tomiño promove o expediente de obras de urbanización e mellora do contorno da 
Igrexa da Peregrina de Estás en Vial Est-010, Estás, concello de Tomiño.

2 De  acordo  co  artigo  3.a  do  Decreto  93/2017  de  14  de  setembro,  polo  que  se  regula  a 
composición e funcionamento dos consellos territoriais de Patrimonio Cultural de Galicia, do 
Consello Asesor dos Camiños de Santiago e da Comisión Técnica de Arqueoloxía, considérase 
que non é preciso o informe preceptivo previo do Consello Territorial de Patrimonio Cultural.

3 Con data 5 de maio de 2023 emítese informe técnico de arquitectura que di o seguinte:
“INFORME
O concello  do  Tomiño  remite  solicitude  de  autorización  para  o  “Proxecto  de  urbanización,  
mellora do contorno  da subida, estatua e Igrexa da Peregrina de Estás”. A obra descorre polo  
contorno da Capela de San Sebastián e Casa Reitoral de Santiago, elementos incluídos no PXOM  
do concello, polo que, segundo o artigo 30 da Lei 5/2016 do 4 de maio, de patrimonio cultural  
de Galicia (LPC) incorpóranse ao Catálogo de Patrimonio Cultural de Galicia e pasarán a ter a  
consideración  de  bens  catalogados  sometidos  ao  réxime xurídico  de  protección  aplicable  a  
estes.
De acordo co artigo 39.1 da lei 5/2016 do patrimonio cultural de Galicia, as intervencións que se  
pretendan realizar en bens de interese cultural ou catalogados, así como, de ser o caso, no seu  
contorno de protección ou na súa zona de amortecemento, terán que ser autorizadas pola  
consellaría  competente  en  materia  de  patrimonio  cultural,  coas  excepcións  que  nela  se  
establecen.
Descrición das obras.
O obxecto do proxecto é a peonalización dunha parte do Vial EST-010, que coincide coa subida  
á Igrexa de Estás, coa finalidade de dotar a esta zona dunha maior humanización do espazo,  
buscando  unha  mellor  integración  da  zona  da  praza  da  Igrexa  co  vial  que  dá  acceso  ás  
diferentes vivendas. Para iso modifícase a sección do vial e exponse un vial de plataforma única,  
no que todo o ancho atópase á mesma cota, facilitando desta maneira a accesibilidade e o uso  
preferente do peón.
Procederase  a  eliminar  o  pavimento  existente  (beirarrúas  e  asfalto)  e  substituílo  por  un  
pavimento  continuo  de  formigón  desactivado  que  lle  dea  continuidade  ao  conxunto.  Este  
pavimento  altérnase  con  zonas  de  pavimento  de  baldosas  de  pedra  para  destacar  certos  
elementos do conxunto, como son a zona da igrexa e o palco, o banco de pedra ou a zona da  
fonte.

Tamén  se  incorporan  zonas  de  vexetación  en  alcriques  e  xardíns  con  céspede  e  flores  e  
pavimento  de  xabre  na  zona  da  praza  o  que  contribuirá  a  delimitar  o  paso  dos  vehículos  
rodados, reducíndoo a un ancho de 5 metros para así forzar á redución da velocidade do tráfico  
rodado, facendo o vial máis seguro para os peóns.
Na zona sur da intervención incorpórase unha zona de pavimento de lastra como continuación  
da  beirarrúa  existente  diante  do  centro  social.  Renóvase  o  asfalto  existente  que  fai  de  
transición entre o existente e a nova intervención, manténdose a rotonda tal e como está onde  
só se propón un xardín con céspede e flores que a rodea .
Dotarase ao espazo de novas luminarias que formen a iluminación pública da zona. Na zona por  
onde transitan os vehículos será unha luminaria dobre para peón e tráfico rodado. Na zona da  
praza, proxéctanse farois verticais cunha altura adecuada para zona peonil e a iluminación do  
banco de pedra existente mediante un led situado no seu parte inferior.
Modificarase lixeiramente o sistema de recollida de augas pluviais, substituíndo os imbornales  
existentes por reixas lonxitudinais situadas acorde ao pavimento que se expón. Estas reixas  
conectaranse á rede de saneamento existente que non se modifica.
Consideracións e conclusións 
As actuacións melloran as condicións da zona e son compatibles coa protección do patrimonio  
polo que se informan favorablemente coas seguintes condicións:
- De cara a buscar o menor protagonismo das novas actuacións nos entornos inmediatos dos  
bens protexidos, non se considera axeitada a combinación dos pavimentos de pedra e formigón  
no entorno da igrexa e do palco, debendo optarse por unha solución continua nesta zona da  
praza cun único material (formigón desactivado).
- Informarase ao persoal da obra da existencia dos bens.
- As posibles provisións de materiais realizaranse á maior distancia posible dos bens protexidos  
e o emprego e tránsito da maquinaria que os manipule cinguirase ás vías existentes, evitando ó  
máximo as súas áreas de cautela.
- En tódolos casos, nos puntos en que os traballos se realicen nas inmediacións ou en contacto  
directo  con  algún  ben,  extremaranse  as  precaucións  para  evitar  calquera  dano  fortuíto  
resultado de impacto ou vibracións causadas por emprego de maquinaria.”

CONSIDERACIÓNS LEGAIS

1 É de aplicación na tramitación e resolución do presente expediente o disposto nas seguintes 
disposicións normativas:
 Lei 39/2015, do 1 de outubro, do procedemento administrativo común das administra-

cións públicas e Lei 40/2015, do 1 de outubro, de réxime xurídico do sector público.

 Lei 5/2016, do 4 de maio, do patrimonio cultural de Galicia.
 Decreto 199/1997, do 10 de xullo polo que se regula a actividade arqueolóxica na Comuni-

dade Autónoma de Galicia, modificado polo Decreto 93/2017 de 14 de setembro, polo que 
se regula a composición e funcionamento dos consellos territoriais de Patrimonio Cultu-
ral de Galicia, do Consello Asesor dos Camiños de Santiago e da Comisión Técnica de Ar-
queoloxía.

 Decreto 93/2017 de 14 de setembro, polo que se regula a composición e funcionamento 
dos consellos territoriais de Patrimonio Cultural de Galicia, do Consello Asesor dos Ca-
miños de Santiago e da Comisión Técnica de Arqueoloxía.

 Decreto 119/2022, do 23 de xuño, polo que se establece a estrutura orgánica da Conse-
llería de Cultura, Educación, Formación Profesional e Universidades (DOG nº 126 do 4 de 
xullo).

 As demais normas de aplicación, en concreto a lexislación vixente do solo de Galicia (Lei  
2/2016, do 10 de febreiro) en relación coa protección e a conservación do patrimonio cul-
tural.

2 A  intervención  para  a  que  se  solicita  autorización  preténdese  realizar  no  contorno  de 
elementos incluídos no PXOM do concello, polo que, segundo o artigo 30 da Lei 5/2016 do 4 
de maio, de patrimonio cultural de Galicia (LPC) incorpóranse ao Catálogo de Patrimonio 
Cultural de Galicia e pasarán a ter a consideración de bens catalogados sometidos ao réxime 
xurídico de protección aplicable a estes. De acordo co artigo 39.1 da lei 5/2016 do patrimonio 
cultural de Galicia, as intervencións que se pretendan realizar en bens de interese cultural 
ou catalogados, así como, de ser o caso, no seu contorno de protección ou na súa zona de  
amortecemento,  terán  que  ser  autorizadas  pola  consellaría  competente  en  materia  de 
patrimonio cultural, coas excepcións que nela se establecen.

De acordo con todo o sinalado, no exercicio da competencia que me atribúe o Decreto 119/2022, 
do 23 de xuño, polo que se establece a estrutura orgánica da Consellería de Cultura, Educación, 
Formación Profesional e Universidades (DOG nº 126 do 4 de xullo) e conforme ao disposto na Re-
solución do 5 de xullo de 2022, da Dirección Xeral do Patrimonio Cultural, pola que se delega nos 
titulares dos servizos de Coordinación Cultural das xefaturas territoriais da Consellería de Cul-
tura, Educación, Formación Profesional e Universidades o exercicio de determinadas competen-
cias (DOG nº 134 do 14 de xullo) e á vista do informado polos servizos técnicos e sen prexuízo de 
calquera outra autorización esixida pola lexislación vixente, 

RESOLVO
Autorizar as obras de obras de urbanización e mellora do contorno da Igrexa da Peregrina de Es-
tás, en Vial Est-010, Estás , concello de Tomiño, coas seguintes condicións:

- De cara a buscar o menor protagonismo das novas actuacións nos entornos inmediatos dos 
bens  protexidos,  non  se  considera  axeitada  a  combinación  dos  pavimentos  de  pedra  e 
formigón no entorno da igrexa e do palco, debendo optarse por unha solución continua nesta 
zona da praza cun único material (formigón desactivado).
- Informarase ao persoal da obra da existencia dos bens.
-  As  posibles  provisións  de  materiais  realizaranse  á  maior  distancia  posible  dos  bens 
protexidos  e  o  emprego  e  tránsito  da  maquinaria  que  os  manipule  cinguirase  ás  vías 
existentes, evitando ó máximo as súas áreas de cautela.
- En tódolos casos, nos puntos en que os traballos se realicen nas inmediacións ou en contacto 
directo  con  algún  ben,  extremaranse  as  precaucións  para  evitar  calquera  dano  fortuíto 
resultado de impacto ou vibracións causadas por emprego de maquinaria.

Contra esta resolución poderase interpoñer recurso de alzada ante o  Conselleiro de Cultura, 
Educación, Formación Profesional e Universidades no prazo dun mes contado a partir do día se-
guinte ao da súa recepción, de acordo cos artigos 30, 121 e 122 da Lei 39/2015, do 1 de outubro, 
do procedemento administrativo común das administracións públicas.

Mediante este documento notifícase a Concello de Tomiño esta resolución segundo o esixido no 
artigo 40 da Lei 39/2015, do 1 de outubro, do procedemento administrativo común das adminis-
tración públicas.

A directora xeral do Patrimonio Cultural
p.d.: Resolución do 05.07.2022
A xefa do Servizo de Coordinación Cultural
Mª José Echevarría Moreno

